Pyetje më të shpeshta mbi Skemën e Mbështetjes me Naftë Bujqësore

Kriteret për Aplikimin

1. Kush mund të aplikojë për skemën e mbështetjes me naftë bujqësore?
Për këtë skemë mund të aplikojnë subjektet e mëposhtme:
· Fermerët të cilët janë pajisur me NIPT fermeri
· Fermerët që nuk janë të pajisur me NIPT fermeri duhet të pajisen me të duke ndjekur procedurën në Agjencitë Rajonale të Ekstensionit Bujqësor (AREB).
· Personat fizike dhe juridike të cilët kanë në objektin e aktivitetit të tyre të përfshirë veprimtari bujqësore. 
Subjektet e mësipërme duhet të kenë ose në pronësi ose në përdorim tokë bujqësore (të provuar me dokumente) të cilën e kultivojnë. 

2. Cilat janë kushtet kryesore për të përfituar mbështetje me naftë bujqësore?
Subjektet që mund të aplikojnë për skemën ( sipas pikes 1), për tu kualifikuar për mbështetje duhet :
· Të deklarojnë një sipërfaqje totale të parcelave të paktën 4 dynym (0.4 Ha)
· Çdo parcelë të jetë të paktën 1 dynym (0.1 Ha)
KUJDES: Bëhet fjalë për parcela të cilat janë të mbjella/mbillen me kulturat e pranuara të skemës. 
Më poshtë janë disa raste ilustruese të “kualifikimit” për mbështetje me naftë bujqësore.
	RASTI 1
	Parcelat
	Sip.  (m2)
	Mbjelle me?
	Parcela Pranohet?

	Parcela 1
	970
	Perime
	Jo

	Parcela 2
	1600
	Grure
	Po

	Parcela 3
	3200
	Molle
	Po

	 
	 
	 
	 

	Totali i parcelave
	5770
	 
	 

	Totali i pranueshëm
	4800
	Me i madh se 4000


	 
	 
	 
	 

	Aplikimi 
	PRANOHET
	 



	RASTI 2
	Parcelat
	Sip.  (m2)
	Mbjelle me?
	Parcela Pranohet?

	Parcela 1
	1300
	Perime
	Po

	Parcela 2
	1600
	Grure
	Po

	 
	 
	 
	 

	Totali i parcelave
	2900
	 
	 

	Totali i pranueshëm
	2900
	Me i vogel se 4000


	 
	 
	 
	 

	Aplikimi 
	NUK PRANOHET
	 







	RASTI 3
	Parcelat
	Sip.  (m2)
	Mbjelle me?
	Parcela Pranohet?

	Parcela 1
	9800
	Ullishte
	Jo

	Parcela 2
	1100
	Grure
	Po

	Parcela 3
	2300
	Molle
	Po

	 
	 
	 
	 

	Totali i parcelave
	13200
	 
	 

	Totali i pranueshëm
	3400
	Me i vogël se 4000


	 
	 
	 
	 

	Aplikimi 
	NUK PRANOHET
	 



	RASTI 4
	Parcelat
	Sip.  (m2)
	Mbjelle me?
	Parcela Pranohet?

	Parcela 1
	7500
	Livadh natyror/ Kullote
	Jo

	Parcela 2
	1700
	Grure
	Po

	Parcela 3
	1650
	Molle
	Po

	Parcela 4
	700
	Perime
	Jo

	 
	 
	 
	 

	Totali i parcelave
	11550
	 
	 

	Totali i pranueshëm
	3350
	Me i vogël se 4000

	 
	 
	 
	 

	Aplikimi 
	NUK PRANOHET

Procedura e Aplikimit

3. Si kryhet aplikimi?
Aplikimi kryhet online nëpërmjet e-Albania. 
Subjektet duhet të jenë të regjistruara në e-Albania, me kategorinë Biznes.
Nëse aplikanti nuk është regjistruar fare në e-Albania, regjistrimi bëhet në këtë formë:
a) Fillimisht aplikanti regjistrohet në e-Albania si individ. 
b) Pasi merr linkun e konfirmimit nga e-Albania hyn në e-Albania në kategorinë “Qytetar”
c) Pasi hyn në llogarinë e tij, përdor shërbimin “Regjistro një biznes” që gjendet në të djathtë, lart të ekranit
d) Pasi merr linkun e konfirmimit nga e-Albania, mund të hyjë në portal në kategorinë Bizness (Me NIPT dhe passëord)
Pasi ka hyre në llogarinë e tij si Biznes, subjekti duhet të gjejë shërbimin “Aplikim për skemën e karburantit për bujqësine” dhe shtype butonin “PERDOR” për këtë shërbim.


4. Si mund te shtohet në një NIPT tregtar aktiviteti/veprimtaria bujqësore? 
Ky shërbim ofrohet në e-Albania me një kërkesë për ndryshim/shtesë objekti të aktivitetit tek QKB (Qendra Kombëtare e Biznesit).

5. Kush mund të më ndihmojë/asistojë me aplikimin? 
Agjencite Rajonale të Ekstensionit Bujqësor (AREB) dhe me specifikisht zyra e ekstensionistit tuaj më të afërt si dhe Agropikat, mund t’ju orientojnë në kryerjen e aplikimit. 

[bookmark: _Toc61557686]Dokumentacioni i Nevojshëm për Aplikim

6. Çfarë dokumentesh duhen për të aplikuar?
Aplikanti duhet të bëjë gati paraprakisht, para se të nisë aplikimin, dokumentet që provojnë pronësinë apo të drejtën e përdorimit të tokës bujqësore për të cilën do të aplikojë. 
Dokumentet që duhen janë sipas skenarëve të mëposhtëm:
	Skenari 1 - Aplikuesi e ka në pronësi tokën bujqësore (në emër të tij) dhe ka marrë certifikatën e pronësisë


	Dokumentat që ngarkohen nga aplikuesi
	Certifikatë pronësie + Kartelë Pasurie + Hartë treguese

	Dokumenta që ngarkohen automatikisht nga e-Albania
	Nuk ka

	Shënime
	Kartela e pronësise dhe Harta treguese nuk është e domosdoshme të jenë të rifreskuara 3 muajt e fundit. Sistemi i kontrollit administrativ do të verifikojë vetë në sistemin e ASHK-së vërtetësinë e të dhënave të dokumentave. 

Nëse aplikanti ka vetëm certifikatë pronësie, por nuk ka kartelë pasurie dhe hartë treguese ka dy mundësi:
· Ose të aplikojë në ASHK dhe të nxjerrë këto dokumente (bëhet online nga e-Albania)
· Ose të aplikojë me AMTP (nëse e ka) në bazë të kushteve për këtë lloj dokumenti.




	Skenari 2 - Aplikuesi ka AMTP për tokën bujqësore të lëshuar në emër të tij si përfaqësues i familjes bujqësore.


	Dokumentat që ngarkohen nga aplikuesi
	AMTP e familjes bujqësore

	Dokumenta që ngarkohen automatikisht nga e-Albania
	Nuk ka

	Shënime
	Në këtë rast mjafton ngarkimi me foto ose PDF i dokumentit te AMTP i cili duhet të jetë i qartë e i lexueshem. 

Emri në dokumentin e AMTP duhet të jetë i njëjtë me emrin e aplikantit. Nëse ka gabime drejtshkrimore në emrin që gjendet ne dokumentin e AMTP, aplikanti duhet të marrë edhe një vërtetim nga gjendja civile në njësine e tij administrative që vërteton se emri i dokumentit të AMTP-së është i njëjtë me emrin e aplikantit. Këtë dokument duhet ta bashkojë me AMTP dhe në format PDF ta ngarkojë në sistem. 



	Skenari 3 - Aplikuesi është anëtar i familjes bujqësore që ka marrë tokën në pronësi


	Dokumentat që ngarkohen nga aplikuesi
	
· AMTP e familjes bujqësore
· Marrëveshje dakordësie e shumicës së anëtareve të familjes bujqësore. 


	Dokumenta që ngarkohen automatikisht nga e-Albania
	· Certifikate familjare e 1.8.1991 
· Certifikate familjare aktuale


	Shënime
	Familja aktuale duhet të jetë vazhdimësi e familjes bujqësore të vitit 1991. Nëse nuk provohet vazhdimësia aplikantit nuk do ti pranohet aplikimi.

Marrëveshja e dakordësise është me anetarët e familjes AKTUALE që është gjithsesi vazhdimësi e familjes bujqësore të 1991. Nëse në vitin 1991, ka pasur anëtarë, të cilët me vonë kanë dalë nga familja bujqësore (kane krijuar familje të reja jashtë familjes bujqësore) ata nuk janë pjesë e marrëveshjes. 





	Skenari 4 - Aplikuesi e ka marrë tokën bujqësore me qira ose në përdorim (jashtë familjes bujqesore)

	Dokumentat që ngarkohen nga aplikuesi
	Kontratë Qiraje ose Kontratë Huapërdorje e noterizuar


	Dokumenta që ngarkohen automatikisht nga e-Albania
	

	Shënime
	Kontrata e qerasë apo e huapërdorjes duhet të jetë e vlefshme në momentin e aplikimit (pra të mos ketë skaduar).





7. Çfarë formati duhet të kenë dhe si ngarkohen dokumentet në e-Albania?
Formatet e dokumenteve të pranuara nga e-Albania janë PDF, PNG dhe JPG. Pra pranohen edhe edhe fotot e dokumentave. 
Por KUJDES, per çdo dokument ka vetëm një skedar qe pranohet. 
Pra nëse është AMTP që ka 1 (një) faqe për tu skanuar/fotografuar mund të bëhet me anë të fotos nga celulari dhe të ngarkohet fotoja. Por nëse është një dokument tjetër që ka me shumë se 1 ( një) faqje, si psh Certifikate+ Kartele+ harte treguese apo kur ka kontrata qiraje me disa faqe, duhet që të gjitha faqet të jenë në një dokument. Në këtë rast duhet që dokumenti:
· Ose të skanohet me skaner dhe të bëhet në format PDF
· Ose të bëhet PDF me anë të ndonjë aplikacioni në smartphone si psh CamScanner, me anë të të cilit mund të fotografohen të gjitha faqet dhe të kalojnë në një dokument PDF.


8. Marrëveshja e dakordësise bëhet me anëtaret e familjes së 1991 apo me anëtaret e familjes aktuale bujqësore të aplikantit?
Marrëveshja e dakordësisë bëhet me anëtarët aktuale të familjes bujqësore, te cilët janë vazhdimësi e familjes bujqesore te 1991.   
Kontrolli administrativ i aplikimeve do të bëje pastaj lidhjen me: 
a. AMTP  lëshuar ne emër te kryefamiljarit te 1991, 
b. certifikatën familjare të 1.8.1991 dhe 
c. certifikatën familjare të gjendjes aktuale
dhe do të vendosë nëse kjo procedurë është e rregullt.


9. A duhet të jetë marrëveshja e dakordësise nga shumica e anëtarëve të familjes bujqësore e noterizuar? 
Jo. Nuk është e domosdoshme. Marrëveshja e dakordësise do të jete sipas një modeli tip, që merr të dhënat e identifikimit të anëtarëve që janë dakord (emër, atësi, mbiemër dhe nr. të kartës së identitetit) dhe firmat e tyre. Zyrat e AREB dhe Agro-pikave e kane një model marrëveshjeje te tille që mund të përdoret nga aplikantët.

10. A bëhet kontrata e huapërdorjes duke u bazuar në një AMTP?
 Po. Noteri duhet të ketë një praktikë për te gjitha ato kontrata që nuk është e nevojshme të regjistrohen në ASHK sipas ligjit ( pra pë të gjitha ato kontrata, kohëzgjatja e se cilave është më e vogël se 9 vjet). 

11. Si do të veprohet kur një person nuk ka emrin në AMTP por është anëtar i familjes dhe ka marrë NIPT fermeri me atë AMTP?
Procesi i marrjes se NIPT-it mundëson aplikimin por nuk mundëson anashkalimin e kërkesave për dokumentacionin në lidhje me tokën bujqësore që deklarohet per mbështetje ne aplikimi. 
Në këtë rast, aplikanti duhet të ndjekë skenarin që kërkon aplikimi për anëtarin e familjes bujqësore:
a. AMTP
b. Marrëveshje dakordësie e  shumicës se anëtareve te familjes aktuale bujqësore, vazhdimësi e familjes se 1991
c. (Certifikate e 1.8.1991, ngarkohet automatikisht në sistem)
d. (Certifikate familjare aktuale ngarkohet automatikisht në sistem)

12. Nëse AMTP nuk duket qarte apo ka vule, çfarë ndodh? 
Dokumentet që ngarkohen në sistem duhet të jenë të qarta dhe të lexueshme. Aplikanti duhet të gjejë mënyrën për të siguruar dokumente me këtë qartësi. Të gjitha elementet identifikuese të dokumenteve duhet të jenë të lexueshme. 
Ne rastin e mungesës së vulës, ky është një rast që do të gjykohet nga kontrolli administrativ i cili mund të kërkojë plotësim dokumentesh. 


13. A do pranohet Akti i Marrjes së Tokës në Përdorim? 
Po. Do të pranohet. Me të njëjtat kushte si akti i marrjes se tokes ne pronesi.

14. A do pranohen kontratat e qerase nga ish komunat (megjithëse ato nuk janë regjistruar akoma në hipoteka)? 
Nëse janë kontrata zyrtare të rregullta dhe të vlefshme përsa i përket kohëzgjatjes, do te pranohen. 

15. Si do të veprohet në rastin kur ka certificate bashkëpronësie, ose anëtaret e familjes janë të shënuar tek certifikata e pronësisë? 
Aplikanti duhet të marrë edhe dakordësinë e shkruar nga bashkëpronaret e shënuar ne certifikatë. Kjo dakordesi duhet ti bashkangjitet dokumentit te certifikatës (+ kartela + harta treguese) dhe të ngarkohen së bashku në sistem. Marrëveshja e dakordësisë nuk ka nevoje të jetë e noterizuar (përdoret i njëjti model si ne rastin e dakordësisë nga anëtaret e familjes bujqësore). 
Kontrolli administrativ i aplikimeve mund te kerkoje plotësim dokumentacioni ne rast se gjykon qe ka nevoje per raste te tilla. 

16. A duhet te jete kontrata e qerase e përcaktuar ne kohe?
Kontrata e qerase duhet te jete për një kohëzgjatje minimalisht 1 vit dhe te përfshijë vitin 2021. 

17. Si veprohet nëse personat kane probleme me emrin (pasaktësira) tek dokumenti i pronësisë? 
Ne këtë rast aplikanti duhet te marre edhe nje dokument nga Gjendja Civile qe vërteton se emri i personit tek dokumenti i pronësisë është i njëjtë me personin qe po aplikon. Këtë vërtetim e bashkëngjit me dokumentin e pronësisë dhe i ngarkon te dyja ne sistem. 

Deklarimi i Kulturave Bujqësore

18. Çfarë mbjelljesh duhet te deklaroj dhe si?
Deklarimi i mbjelljeve nga aplikuesi, bëhet si vijon:
a) [bookmark: _Hlk60597586]Për perimet e serës, fermeri do të deklarojë deri në 2 mbjellje në vit. Fermeri do të deklarojë si mbjellje të parë sipërfaqet që ka të mbjella me perime sere në momentin e aplikimit dhe/ose sipërfaqet që do të mbjellë deri në 31 maj 2021 dhe, si mbjellje të dytë, sipërfaqet që do të mbjellë me perime sere nga 1 Qershori 2021 deri në 30 shtator 2021. Në këtë kuadër, ai do të deklarojë sipërfaqet e mbjella me perime vetëm për dy mbjellje, pa deklaruar llojin e bimës së mbjellë. 
b) Për dru-frutorët, fermeri do të deklarojë sipërfaqen ekzistuese të mbjellë me këto bimë në momentin e kryerjes së deklarimit si dhe sipërfaqet që do të mbillen deri 30 Shtator 2021, me kusht që sipërfaqet e reja të mos jenë zëvendësime të sipërfaqeve të deklaruara të mbjella me të njëjtat bimë ose me bimë të tjera. Sipërfaqja e deklaruar që është zënë me këto bimë do të llogaritet e kultivuar vetëm një herë.  
c) Për kulturat në fushë të hapur, për bimët një-vjeçare të arave dhe perimet e fushës, fermeri do të deklarojë sipërfaqet: 
i) me bimët e arave të mbjella në vjeshtën 2020 (fakt në momentin e aplikimit) dhe/ose që do të mbillen deri në 31 Maj 2021; 
ii) me perimet e fushës që ka mbjellë (fakt në momentin e aplikimit) ose që do të mbjellë deri në 31 Maj 2021. 
iii) Fermeri do të deklarojë edhe sipërfaqet e mbjella ose që do mbillen me kultura të dyta dhe që e zënë tokën deri më 30 shtator te vitit 2021. Llogaritja e naftës për kulturat e dyta do të jetë sa 70% e sasisë që llogaritet për të njëjtat bimë si kultura të para. 
iv) Për bimët foragjere shumë-vjeçare, dhe bimët aromatike-mjekësore, fermeri do të deklarojë sipërfaqen e mbjellë me këto bimë në momentin e kryerjes së deklarimit, si dhe sipërfaqet që do të mbillen deri 30 Shtator 2021, me kushtet e përcaktuara në pikën b) për drufrutorët
Në rastin e bimëve bashkë-shoqëruese, sipërfaqja do të deklarohet vetëm një herë, vetëm për bimën kryesore. 
Në të gjitha rastet, sipërfaqja e parcelës me bimë arash nuk mund të deklarohet e kultivuar më shumë se dy herë.



19. Cilat kultura përjashtohen nga mbështetja me naftë bujqësore?
Parimi kryesor është qe mbështetja me nafte bujqësore bëhet për bime te kultivuara.
Sa me poshtë janë te përjashtuara nga mbështetja me naftën bujqësore:
· Ullishtet dhe prodhimi i fidanëve te ullinjve
· Orizi
· Kultivimi i fidanëve (përveç fidaneve drufrutore)
· Bimët dekorative
· Pyjet
· Silvikultura
· Kullotat/Lëndinë ne forme natyrore (te pakultivuara)

20. Nese fermeri qe aplikon sipërfaqen e tokës e ka 5 dynym dhe parcelat i ka mbi 1 dynym por nje pjese toke (3 dynym) është e mbjelle me ullinj? 
Kushti i pranimit prej 4 dynym (0.4 Ha) toke bujqësore, duhet te jete sipërfaqja me kultura te pranuara. Pra pjesa e mbjelle me ullinj përjashtohet nga llogaritja. 
Nëse duke hequr pjesën e mbjelle me ullinj, sipërfaqja e mbetur është me pak se 4 dynym, atëherë aplikanti nuk ka mundësi te përfitoje për mbështetje me nafte bujqësore. 

21. A do pranohet per t’u perllogaritur mbjellje qe jane Brenda nje blloku me ullinj? (per shembulll jonxha)
Jo. Parimi është ai i kulturave bashkëshoqëruese sipas udhëzimit. Kulturat bashkëshoqëruese nuk mund te përfitojnë nga mbështetja me nafte. Ne kete rast jonxha është “bashkëshoqëruese” ne një parcele me ullinj. Nuk përfiton nga mbështetja me nafte.

22. Një serë e mbjellë me vreshta do e regjistrojmë si serë apo si vresht (në seksionin Pemëtore të aplikimit)? 

Ky është rast i veçante. Në këtë rast, për efekt te aplikimit, do te regjistrohet ne seksionin Pemëtore me kategorinë Dru frutore te tjera/Vresht. Nuk do te regjistrohet si sere ne parcele. 
Ky është edhe rasti serave me limon. 
Pra ne këto raste, sipërfaqja nuk do te trajtohet si Sere por si Pemëtore – vetëm për efekt te aplikimit dhe përllogaritjes se normatives.
[bookmark: _Toc61557688]Perfitimi i Naftes

23. Sa nafte përfitoj unë për tokën që kam mbjellë ose do të mbjell?
Kjo varet nga sipërfaqja e tokës qe deklaron aplikanti dhe kulturat qe deklaron se ka mbjelle apo do te mbjelle.
Normativa e përfitimit te naftës falas tregohet ne tabelën me poshtë.
	Nr/Kodi
	Kultura bujqësore/grup kulturash
	Sasia e naftës që përfitohet falas*
	Specifikime 

	
	
	Litra per Ha
	

	A
	Bimë arash
	
	 

	A.1
	Grupi 1
	106
	Pranverore (misër, fasule, luledielli, sojë, sorgum)

	A.2
	Grupi 2
	73
	Të lashta (grurë, tërshërë, thekër, elb), Foragjere një-vjeçare, Industriale (patate, duhan, panxhar, pambuk)

	A.3
	Grupi 3
	50
	Foregjere Shumëvjeçare, Bimë Aromatiko-Mjekësore

	B
	Dru Frutore
	
	 

	B.1
	Mollë
	106
	

	B.2
	Dru frutore të tjera
	90
	Të gjitha llojet e frutave, agrume dhe vreshta

	B.3
	Arrore
	78
	Arra, bajame, lajthi dhe gështenja (të kultivuara)

	B.4
	Prodhim i fidanëve frutorë, agrume e arrore
	95
	Për të gjithë fidanët e bimëve farore, bërthamore dhe arrore

	C
	Perime
	
	 

	C.1
	Perime fushe Sezoni 1
	84
	Të gjitha llojet e perimeve përfshirë Shalqi, Pjepër, Luleshtrydhe

	C.2
	Perime fushe Sezoni 2
	67
	Të gjitha llojet e perimeve përfshirë Shalqi, Pjepër, Luleshtrydhe

	C.3
	Perime Sere sezoni 1
	95
	Të gjitha llojet e perimeve përfshirë Shalqi, Pjepër, Luleshtrydhe

	C.4
	Perime Sere sezoni 2
	78
	Të gjitha llojet e perimeve përfshirë Shalqi, Pjepër, Luleshtrydhe


 
Fillimisht llogaritet sasia e naftës falas për te gjithë ata qe kane deklaruar toke bujqësore deri ne 10 Ha. Me pas, llogaritet sa ka ngelur nga fondi limit i naftës dhe për te gjithë ata qe kane më shumë se 10 Ha, për pjesën mbi 10 Ha, shërbehen me sasinë e korrektuar te naftës sipas koeficientit. 
24. Kur dhe si e marr naftën falas?
Lista përfundimtare e subjekteve përfituese do te dale pas përfundimit te fazës se aplikimeve qe është data 25 Shkurt 2021. 
Nëse jeni aprovuar për te marre një sasi nafte falas, ne emrin tuaj do te prodhohet një karte nafte nga operatori i shpërndarjes se naftës. 
Kjo karte do t’ju dorëzohet juve ne pikat e Agjencive Rajonale te Ekstensionit Bujqësor.
Me këtë karte ju mund te paraqiteni ne pikat e operatorit te shpërndarjes se naftës dhe mund të tërhiqni sasinë e përcaktuar të naftës FALAS.  
Ju keni te drejte te tërhiqni naftën që është ne karte deri ne 30 Nëntor 2021.


